
1. መግቢያ  
 

6ኛው ዙሪ አንደኛው የሥራ ዘመን የኢፌዲሪ የሕዝብ ተወካዮች ምክር ቤት ሀላፊነቱን 

ለመወጣት ያስችለው ዘንድ በሕገ መንግስቱ አንቀጽ 55 እና በምክር ቤቱ የውሳኔ ቁጥር 

6/2008 (በተሻሻለው 3/20014)  የተሰጠውን ተልዕኮ ለማከናወን ምክር ቤቱ በአዲስ መልክ 

ካቋቋማቸው 11 ቋሚ ኮሚቴዎች መካከል አንዱ የፕላን ፣ በጀት እና ፋይናንስ ጉዳዮች ቋሚ 

ኮሚቴ ሲሆን በስሩ 3 ሚኒስቴር መስሪያ ቤቶችንና ቢሔራዊ ባንክን ይከታተላል፡፡ እነሱም 

የኢ.ፌ.ዲ.ሪ ገንዘብ ሚኒስቴር እና ተጠሪ ተቋማት ፣የኢ.ፌ.ዲ.ሪ ገቢዎች ሚኒስቴር እና ተጠሪ 

ተቋማት  ፣ የኢ.ፌ.ዲ.ሪ ፕላንና ልማት ሚኒስቴር እና በስሩ ያሉ ተጠሪ ተቋማት ሲሆን 

የፕላን፣ በጀት እና ፋይናንሰ ጉዳዮች ቋሚ ኮሚቴ የተሰጠውን ኃላፊነትን በተሳካና ውጤታማ 

በሆነ መንገድ ለመወጣት በተደራጀና በተቀናጀ መልኩ ድጋፍ፣ክትትልና ቁጥጥር እንዲሁም 

ህግ የማውጣት ስራዎችን ለማከናወን ከመንግስት ፖሊሲና ስትራቴጂ አንጻር በመቃኘት 

በ2014 ዓ.ም ህዳር ወር ለማከናወን ዕቅድ አዘጋጅቶ ወደ ተግባር መግባቱ ይታወቃል፡፡ በዚህም 

መሠረት በህዳር ወር ያከናወናቸዉን ተግባራት ሪፖርቱ እንደሚከተለዉ አቅርቧል፡፡  

2. በወሩ የታቀዱ ዋና ዋና ተግባራት አፈፃፀም 

 በቀድሞ ቋሚ ኮሚቴዎች የተሰሩ የ6 ዓመት  ሪፓርትን  በቋሚ ኮሚቴ ደረጃ በጋራ 

ግብዓት በመውሰድ በጥንካሬንና እጥረቶችን በመረዳት በቀጣይ አቅጣጫዎችን 

በማስቀመጥ ስራዎችን ለመከወን በቋሚ ኮሚቴው ዕቅድ እንዲካተት ተደርጓል፣  

 በምንከታተላቸው ሚኒስቴር መስሪያ ቤቶች አጠቃላይ የጉብኝትና የተቋም ትውውቅ 

ማድረግ፡፡ 

 ቋሚ ኮሚቴው ሰራውን ለማሳለጥ በ3 ንዑሳን ኮሚቴዎች ራሱን ማደራጀት 

 የቋሚ ኮሚቴ የ2014 ዓ.ም ዕቅድ መከታተያ ቼክ ሊስት ተዘጋጅቶ የጋራ በማድረግ  

 የቋሚ ኮሚቴውን እቅድ በባለፈዉ በጀት ዓመት አፈፃጸምና በም/ቤቱ መሪ እቅድ 

መነሻነት በማድረግ፣ ሙሉ በአባላት  ተሳትፎ በማጽደቅ ወደ ተግባር መግባት፤  

 ለሥራ የሚያግዙ አስፈላጊ ግበዓቶችን (አዋጆች፤ ደንቦች፣ መመሪያዎች) በማንበብና 

በጋራ ውይይት በማድረግ ለቀጣይ ስራ ብቁ እንዲሆኑ ወደ ተግባር መግባት፤    

 የ 3 ሚኒስቴር መስራቤቶችን  እቅድ ቋሚ ኮሚቴው በጋራ በመገምገም ለሚመለከተው 

ግብረ መልስ መስጠት፤ 

3. በዝግጅት ምዕራፍ የተከናወኑ ዋና ዋና ተግባራት  

3.1 የእቅድ ዝግጅት 

 ቋሚ ኮሚቴያችን በህገ-መንግስቱና በም/ቤቱ የአሰራርና የአባላት ሥነ-ምግባር ደንብ 

መሠረት የተሰጠውን ተግባርና ኃላፊነት በብቃት ለመወጣት ይረዳው ዘንድ የራሱን 

የ2013 በጀት ዓመት አፈፃጸም ግምገማንና የም/ቤቱን የ2014 በጀት ዓመት መሪ 

ዕቅድን መነሻ በማድግ የ2014 ዓ.ም የቋሚ ኮሚቴያችን ተግባር ዕቅድ አዘጋጅቷል፡፡ 

4. ተግባር ምዕራፍ 

4.1. የአቅም ግንባታ ተግባራትን በተመለከተ  

 ምንም እንኳን በነበረው ነባራዊ ሁኔታ ምክንያት በቋሚ ኮሚቴ ደረጃ ለአባላት የአቅም 

ግንባታ ሥልጠና መስጠት ባይቻልም ከኢትዮጵያ አካል ጉዳተኞች ማህበራት ፌዴሬሽን 

ለቋሚ ኮሚቴው በተላከለት የስልጠናና የወርክሾፕ ደብዳቤ መሰረት ሥልጠናው ላይ 

አንድ የኮሚቴን አመራር በመወከል ስልጠናውን ተሳትፈዋል፡፡  

4.2. የክትትልና ቁጥጥር ተግባራት 

 ቋሚ ኮሚቴው ከሚከታተላቸው ተቋማትና ተጠሪ ተቋማት ሀላፊዎች ጋር የካሂደው 

የትውውቅ መድረክ በክትትልና ቁጥጥር ወቅት የተቋማት ዋና ዋና እስትራቴጅክ 

ጉዳዮች በዕቅዳቸው መሰረት ትኩረት ሊደረግባቸው የሚገቡ ጉዳዮችን በሚመለከት 

በትውውቁ ወቅት የጋራ ስምምነት በመፍጠር ሀገራዊ ግዴታን ለመወጣት ሰፊ 

ውይይት ተደርጎበታል፣  

 ለቋሚ ኮሚቴዉ ዕቅዶቻቸውንና ሪፖርቶቻቸዉን ከላኩ አስፈፃሚ መስሪያ ቤቶች (3) 

ዋና ዋና ተቋማት (ገንዘብ ሚ/ር፣ ፕላን ኮሚሽን፣ገቢዎች ሚ/ር) የ2014 ዓ.ም እቅድ 

በቋሚ ኮሚቴ ደረጃ ተገምግሟል፡፡ 

4.3 የአስፈፃሚ መስሪያ ቤቶች ዕቅድ ላይ በተደረገው ግምገማ በጥንካሬና በእጥረት የተለዩት 

ጉዳዩች ከዚህ እንደሚከተለው ቀርቧል፡- 

 በ2014 በጀት ዓመት በዋናነት ለገቢ ቀጥተኛ ወይም በተዘዋዋሪ ከፍተኛ አስተዋጽዎ ያላቸው 

ስራዎች ላይ ከፍተኛ ትኩረት ሰጥቶ መስራት ያስፈልጋል። በዚሁ መሰረት የማስታወቅ እና 

ክፍያ መፈጸም፣ ኦዲት፣ ቅሬታ እና ግብር ይግባኝ፣ የሽያጭ መመዝገቢያ መሳሪያ አጠቃቀም 

ክትትል እና ቁጥጥር፣ የታክስ ማጭበርበር እና ሀሰተኛ ደረሰኝ ቁጥጥር፣ ዕዳ አሰባሰብ እና 

የኤክሳይስ ታክስ ትግበራን ማጠናከር ልዩ ትኩረት የሚደረግባቸው ስራዎች ናቸው። በነዚህ 

ጉዳዮች ለይ ትኩረት መሰጣቱ ገቢን ከመሰብሰብ አንፃር እንደጠንካራ  ጎን ልወሰድ የሚገባ 

ጉዳይ ነው፡፡ 

4.3 የመስክ ምልከታን በተመለከተ 

 የመስክ ምልከታን በተመለከተ የሩቅ የመስክና የቅርብ (የከተማ) የመስክ ምልከታ ዕቅድ 

ተዘጋጅቶ በቋሚ ኮሚቴው የጋራ በማድረግ  ለአፈ- ጉባኤ ተልኳል፡፡    

4. የህግ አወጣጥ ተግባራት በተመለከተ፡- 

 ለቋሚ ኮሚቴው የተመራለት አዋጅ ባለመኖሩ የህግ አወጣጥ ስራ አልተከናወነም፡፡ 

3. በአፈፃፀም ሂደት በቋሚ ኮሚቴው የነበሩ ጥንካሬዎች፣ እጥረቶች፣ ያጋጠሙ 

ችግሮችና የተወሰዱ መፍትሔዎች 

በጥንካሬና በእጥረት የታዩ አፈፃፀሞች፡- 

 የቋሚ ኮሚቴው አባላት በተቻለ መጠን ሁሉም አባላት ባልተሟሉበት ሁኔታ የቋሚ 

ኮሚቴውን እቅድ በማዘጋጀትና የጋራ መግባባት ላይ በመድረስ  ለሚመለከተው አካል 

በወቅቱ መላኩ፣ 

 ሁሉም የቋሚ ኮሚቴው አባላት የሚከታተሉትን ተቋም የበለጠ በማወቅ ጠንካራ 

የክትትልና የቁጥጥር ስርዓቱን ለማጠናከር ያላቸው ተነሳሽነትና ጥረት የሚበረታታ 

መሆኑ፣ 

 የቋሚ ኮሚቴው አመራሮችና አባላት በፍጥነት ወደ መደበኛ ስራ መግባትና ከስራው 

ጋር መዋሀድ፣ 

 የተደራጁ ንዑሳን ኮሚቴዎች ስራዎችን በመከፋፈል ወደ ትግበራ መግባታቸው፡፡  

 የቋሚ ኮሚቴዉ አባላት በተለያዩ ምክንያት ሲጓደሉ ስራዉን ሸፍኖ በመስራት ተግባራት 

እንዳይንጠባጠቡ ጥረት መደረጉ፤ 

በእጥረት የታዩ 

 አባላት በወቅታዊ ሁኔታ ሥራዎች መጠመድ ምክንያት በቋሚ ኮሚቴ ደረጃ የሚተገበሩ 

ስራዎች ላይ ክፍተት መፍጠሩ  

 የቋሚ ኮሚቴው አባላት ባለው የሀገራዊ ሁኔታ እና ከምክር ቤቱ የሚሰጠው ከመኖሪያ 

ቤት ባለመሰጠቱ ከስራ የመቅረትና የመጓደል ሁኔታ 

ያጋጠሙ ችግሮች 

 የቋሚ ኮሚቴው አባላት ባለው የሀገራዊ ሁኔታ እና ከምክር ቤቱ የሚሰጠው ከመኖሪያ 

ቤት ባለመሰጠቱ ከስራ የመቅረትና የመጓደል ሁኔታ 

 በፅ/ቤት ደረጃ ለንዑስ ኮሚቴዉም ሆነ በሥሩ ላሉት የድጋፍ ሰጪ ባለሙያዎች ጨምሮ 

የቢሮ፣ ቁሳቁስ፤የፅህፈት መሳሪያዎች፤የኮቪድ መከላከያ ግብዓቶች፤ምቹ የስራ ቦታ 

ያለመኖር፤ ሌሎች ግብአቶችን አለመሟላት፤ 

 

የተወሰዱ መፍትሔዎች 

 አባላት የሚከታተሏቸዉን ተቋማት ዕቅድ  በቶሎ መገምገም እንዲችሉ ለሁሉም አባላት 

በሀርድና በቋሚ ኮሚቴው ቴሌ ግራም በሶፍት ኮፒ የመጣዉን ዕቅድ በመላክ ችግሩን 

ለመቅረፍ ተሞክሯል፡፡ 

 በተቻለ መጠን ለስራው የሚያስፈልጉ ግብዓቶች ባልተሟሉበትም ሁኔታ አባላትና 

ባለሙያዎች ስራውን ለማከናወን ጥረት ተደርጓል፡፡ 
 

ማጠቃልያ  

በአጠቃላይ የፕላን፣ በጀትና ፋ/ጉ/ቋ/ኮሚቴ ህዳር ወር ተግባርና ሃላፊነት በአግባቡ ለመወጣት 

ወቅታዊ ሀገራዊ ሁኔታውን ከግምት በማስገባት በዓመቱ በርካታ አበይት ተግባራትን 

የሚያከናውን ሲሆን በህዳር ወር መጠናቀቅ ያልቻሉ ተግባራትን በመጨመር በቀጣይ ወር 

የሚከናወኑ ተግባራትን በመለየት በቀጣይ ተግባራትን በትኩረትና በውጤታማነት የምናከናውን 

ይሆናል፡፡    

 


